
შინაგან საქმეთა სამინისტრო აშშ-ს სანაპირო დაცვის აკადემიაში სასწავლებლად 

ახალგაზრდებს წარგზავნის 

აშშ-ს სანაპირო დაცვის აკადემია (USCG) საქართველოს შინაგან საქმეთა სამინისტროს 

სასაზღვრო პოლიციას ოთხწლიანი ინტენსიური საბაკალავრო პროგრამისთვის 

კანდიდატების შერჩევას  სთავაზობს.  

კურსანტის სასწავლო გადასახადს, ყოველთვიურ ფულად სარგოს, უნიფორმით 

უზრუნველყოფისა და კვების ხარჯებს აშშ-ს მთავრობა სრულად დაფარავს. სხვა საჭირო 

ხარჯებს (ბილეთის საფასური, აშშ-ს დაზღვევა, 3000 დოლარი დეპოზიტზე) კი შინაგან 

საქმეთა სამინისტროს სასაზღვრო პოლიცია აანაზღაურებს. 

ხელშეკრულების თანახმად, აშშ-ს სანაპირო დაცვის აკადემიის (USCG) 

კურსდამთავრებულები, სულ მცირე, 6 წლის განმავლობაში, საქართველოს შინაგან 

საქმეთა სამინისტროს სასაზღვრო პოლიციის სანაპირო დაცვის დეპარტამენტში 

იმსახურებენ. 

აკადემია კანდიდატებს სწავლების რვა ძირითად მიმართულებას სთავაზობს: 

 სამოქალაქო ინჟინერია; 

 ელექტროინჟინერია; 

 საზღვაო არქიტექტურა და ინჟინერია; 

 ოპერაციების კვლევა; 

 საზღვაო და გარემოს დაცვასთან დაკავშირებული მეცნიერებები; 

 მართვა და ხელმძღვანელობა; 

 სამანქანო ინჟინერია; 

 მენეჯმენტი. 

 

ასევე, დამატებით მიმართულებებს: 

 ნავიგაცია; 

 კანონაღსრულება; 



 საზაფხულო პროგრამა: სახომალდო პრაქტიკული და საავიაციო 

სწავლებები. 

აშშ-ს სანაპირო დაცვის აკადემიის პროგრამის განუყოფელი ნაწილია ფიზიკური 

მომზადების პროგრამა. კანდიდატები უნდა იყვნენ ფიზიკურ მზადყოფნაში, შეეძლოთ 

სირბილი, ცურვა და ტანვარჯიში. სწავლების პირველი კვირის განმავლობაში ყველა 

კადეტი  ფიზიკური მომზადების ტესტს ჩააბარებს. 

კანდიდატები უნდა აკმაყოფილებდნენ შემდეგ მოთხოვნებს: 

 ასაკი: კანდიდატი უნდა იყოს მიღწეული 17 წელს და არ უნდა აღემატებოდეს 23 

წელს, 2018 წლის 02 ივლისის მდგომარეობით; 

 ზოგადი განათლების დამადასტურებელი სახელმწიფო დოკუმენტი: კანდიდატი 

უნდა ფლობდეს სრული ზოგადი განათლების ატესტატს; 

 სტანდარტიზებული გამოცდები: კანდიდატი უნდა ფლობდს SAT სასკოლო 

უნარების ტესტის ან ACT ამერიკული კოლეჯის შეფასების ტესტის ჩაბარების 

შესაბამის სერტიფიკატს.  

o SAT:  რეკომენდებულია, სულ მცირე, 600 მათემატიკის ნაწილიდან და სულ 

მცირე, 600 ვერბალური ნაწილიდან. 

o ACT:  რეკომენდებულია, სულ მცირე, 26 მათემატიკის ნაწილიდან და სულ 

მცირე, 27 ვერბალური ნაწილიდან. 

 ენის შეფასება: ქვეყნებში, სადაც ინგლისური ენა არ არის სახელმწიფო ენა, 

კანდიდატმა უნდა წარმოადგინოს ინგლისური ენის ტესტის (TOEFL) ჩაბარების 

შესაბამისი სერტიფიკატი. რეკომენდებულია 90 ქულა IBT (კომპიუტერის 

საბაზისო ცოდნა) ტესტში. ზოგიერთ შემთხვევაში, დასაშვებია TOEFL-ს 

ინგლისური ენის გაგების დონე (ECL) ჩაენაცვლოს. ECL-ს ტესტში, სულ მცირე, 80 

ქულაა საჭირო; 

 ოჯახური მდგომარეობა: კანდიდატს არ უნდა ჰქონდეს რაიმე იურიდიული 

ვალდებულება, არ უნდა იმყოფებოდეს ქორწინებაში. 

 



შერჩევის პროცედურები 

კანდიდატი გადის როგორც აშშ-ს მიერ განსაზღვრულ შერჩევის პროცედურას, ასევე, 

შინაგან საქმეთა სამინისტროს შერჩევისა და სამსახურში აყვანის პროცედურებს.  

შერჩევის პროცედურა მოიცავს: 

 ფიზიკურ ტესტს; 

 ცურვის ტესტს; 

 გასაუბრებას აშშ-ს სამხედრო წარმომადგენლობასთან; 

 სამედიცინო შემოწმებას; 

 გასაუბრებას შსს-ს კომისიასთან.  

შერჩევის დამატებითი კრიტერიუმები: 

 ლიდერობის უნარები; 

 მაღალი აკადემიური მოსწრება; 

 მოტივაცია. 

 

საქართველოდან წარდგენილი კანდიდატი ჩაერთვება საერთაშორისო კონკურსში და 

უნდა მოხვდეს მსოფლიოს საუკეთესო 40 კანდიდატს შორის. 

მნიშვნელოვანი თარიღები: 

 არაუგვიანეს 2018 წლის იანვარი: SAT/ACT-ის და TOEFL-ის ტესტების ჩაბარება; 

 2018 წლის 1 თებერვალი: კანდიდატების მიერ შევსებული ყველა სააპლიკაციო 

პაკეტის წარდგენა; 

 2018 წლის 15 მარტი: აშშ-ს დასტური ჩარიცხვის თაობაზე; 

 2018 წლის 1 მაისი: გამგზავნი ქვეყანის დასტური შემოთავაზებაზე;  

 2018 წლის 1 მაისი -15 ივნისი: გამგზავრებასთან დაკავშირებული საორგანიზაციო 

საკითხების მოწესრიგება - სავიზო დოკუმენტაცია, ჯანმრთელობის დაზღვევა, 

წინასწარი ხარჯების გაღება; 



 2018 წლის 20 ივნისი: საერთაშორისო კადეტების მივლინება სანაპირო დაცვის 

აკადემიაში; 

 2018 წლის 26 ივნისი:  2022 წლის გამოსაშვები კლასის საზაფხულო სასწავლო 

პროგრამის დაწყება. 

 

 

კანდიდატები, რომლებიც ფლობენ SAT/ACT ტესტის შესაბამის სერტიფიკატს და 

დაინტერესებული არიან აღნიშნული პროგრამით, გთხოვთ, დაგვიკავშირდეთ 

შემდგომი კონსულტაციის მიზნით. 

 

საკონტაქტო პირები: 

 

გიგა გოგიჩაიშვილი: +995 (599) 36 90 20; gogichaishvili@mia.gov.ge 

ირმა ახვლედიანი: +995 (595) 99 62 98; i.akhvlediani@mia.gov.ge 

